
REPUBLIKA E KOSOVES/REPUBLIKA KOSOVA

GJYKATA THEMELORE GJAKOVE - DEGA E GJYKATES MALISHEVE

Numri i I1éndés: 2021:058957

Daté: 31.05.2024

Numri i dokumentit: 05764074
C.nr.170/21

Gjykata Themelore Gjakové-Dega e Gjykatés né Malishevé, Departamenti i Pérgjithshém/
Divizioni Civil, gjyqgtari Petrit Curri me bashképunétorin profesional Liman Javori né ¢éshtjen
juridike kontestimore té paditésit G.M.nga fshati LI., Komuna e Malishevés, té cilin me
autorizim e pérfagéson Ramadan B. Pagarizi avokat nga Malisheva, kundér té paditurés Agjencia
pér Arsim dhe Aftésim Profesional dhe Arsim pér té Rritur (AAAPARTr) me seli né Prishtiné, me
objekt kontesti: “Kompensimi i shujtave gjaté orarit t&€ punés dhe shpenzimeve t€ udhétimit”,
vlera e kontestit 2,094.40 euro, jashté seancés gjygésore me daté 31.05.2024 mori kété:

AKTGIYKIM
-Pér shkak té pa-dégjueshmérisé/mosbindjes-

APROVOHET né térési si e bazuar kérkesépadia e paditésit G.M.nga fshati LI.,
/Malishevé ashtu g¢ DETYROHET e paditura Agjencia pér Arsim dhe Aftésim
Profesional dhe Arsim pér té Rritur (AAAPARR) me seli né Prishting, gé né emér té
kompensimit té shujtave pér ditét né puné dhe shpenzimeve té udhétimit, t'ia paguaj
paditésit G. M. shumén e pérgjithshme prej 2,094.40 euro (dymijé e néntédhjeté e katér
euro e dyzet cent ) dhe até né emér té shujtés ditore té pérllogaritur pér periudhén nga
data 10.01.2019 deri mé daté 21.11.2022 ose pér gjithsej 616 dité pune, t’ia paguaj nga
dy euro né dité, ose shumén prej 1,232.00 euro dhe né emér té shpenzimeve té udhétimit
pér periudhén e njéjté nga data 10.01.2019 deri mé daté 21.11.2022 ose pér gjithsej 616
dité pune (2 euro bileta pér 1 dité vajtje-ardhje) té pérllogaritur nga 1.40 euro né c¢do dité
pune né 70% té biletés, t’ia paguaj shumén prej 862.40 euro, té gjitha kéto né afat prej
15 ditésh pas plotfugishmérisé sé kétij aktgjykimi, nén kércénim té pérmbarimit té
dhunshém.

DETYROHET e paditura qé paditésit t’ia kompensoj shpenzimet e procedurés né
shumén e pérgjithshme prej 125.00 euro, dhe até né emér té pérpilimit té padisé shumén
prej 104.00 euro dhe né emér té taksés gjygésore shumeén prej 21.00 euro, né afat prej 15
ditésh pas plotfugishmérisé sé kétij aktgjykimi, nén kércénimin e pérmbarimit.

Arsyetim

Paditési G.M.nga fshati LI., /Malishevé té cilin me autorizim e pérfagéson av. Ramadan
B. Pacarizi nga Malisheva, né kété gjykaté me daté 26.03.2021 ka paraqitur padi kundér té
paditurés Agjencia pér Arsim dhe Aftésim Profesional dhe Arsim pér té Rritur (AAAPARr) me
seli né Prishtiné, me té cilén ka kérkuar kompensimin e shujtave dhe shpenzimet e udhétimit, me
arsyetimin se paditési éshté 1 punésuar nga data 01.09.2014 n€ Qendrén e Kompetencés “Kujtim
Krasniqi” né Malishevé dhe né bazé t€ Kontratés Kolektive té Arsimit, i takon e drejta e
kompensimit.

Paditési ka theksuar se ka parashtruar kérkesé te punédhénési pér kompensimin e
shujtave ditore dhe udhétimit, mirépo e paditura ende nuk ka kthyer pérgjigje dhe duke u gjendur
né kété situaté, paditési i éshté drejtuar gjykatés me padi duke shtuar se i takon kjo e drejté.

Nga arsyet e paragitura né padi, paditési ka kérkuar nga gjykata gé té obligoj té paditurén
gé né emér té kompensimit té shujtés dhe udhétimit, t"ia paguaj paditésit shujtén nga dy euro pér
njé dité pune dhe 70% té shpenzimeve té udhétimit dhe até prej datés 01.01.2019 e deri né
nxjerrjen e aktgjykimit.

Shpenzimet e procedurés kontestimore i ka kérkuar dhe até pér pérpilimin e padisé
shumén prej 104.00 euro dhe né emér té taksés gjygésore shumén prej 21.00 euro, si dhe
shpenzimet tjera eventuale dhe té gjitha kéto né afat prej 15 ditésh pas plotfugishmérisé sé kétij
aktgjykimi (nuk ka kérkuar kamatén).

| autorizuari i paditésit, me daté 18.02.2024, ka dorézuar né gjykaté njé parashtresé ku
né bazé té vértetimit té punésimit, ka precizuar periudhén kohore dhe ditét e punés, duke theksuar
se nga data 01.01.2019 e deri me 22.11.2022, paditési G. M. i ka 616 dité pune dhe se pér
shpenzime té shujtés ditore dhe udhétimit i takojné gjithsej 2,094.00 euro dhe até né emér té
shpenzimeve pér shujté ditore i takojné 1,232.00 euro sipas formulés 616 dité pune X 2 euro =
1,232.00 euro, kurse pér shpenzime té udhétimit i takojné 862.40 euro sipas formulés 616 dité X
1.40 euro bileta = 862.40 euro.

Me aktvendimin C.nr.170/2021 té datés 08.11.2022, gjykata e ka detyruar té paditurén
Qé té pérgjigjet né padi, nén paralajmérimin sé nése nuk paraget pérgjigje né padi né afat prej 15
ditéve nga dita e pranimit té aktvendimit té lartpérmendur, gjykata do té merr aktgjykim né bazé
té pa dégjueshmérisé/mosbindjes.

E paditura, edhe pse aktvendimin C.nr.170/2021 té datés 08.11.2022 té késaj Gjykate e
ka pranuar me daté 01.12.2022, me ¢ka konstatohet nga fleté kthesa e dorézuar me ané té
shérbimit postar té késaj Gjykate, e njéjta nuk éshté pérgjigjur né padi edhe sot e késaj dite.

Gjykata pas analizimit té shkresave té 1éndés, ka gjetur se né rastin konkret plotésohen té
gjitha kushtet ligjore pér nxjerrjen e aktgjykimit pér shkak té pa dégjueshmérisé nga neni 150
paragrafi 1 pika a), b) dhe c) té LPK-sé&, pér arsye se té paditurit i &shté dorézuar padia dhe thirrja
pér pérgjigje né padi, dhe nga ana tjetér themelésia e kérkesépadisé ka dalé nga faktet e treguara
né padi dhe se faktet né té cilat mbéshtetet kérkesépadia nuk jané né kundérshtim me provat gé
I ka propozuar veté paditési.

2 (6)



2021:058958

Numri i léndés: 2021:058957
Daté: 31.05.2024
Numri i dokumentit: 05764074

Provat dhe vlerésimi i tyre

Gjykata né kété ¢éshtje juridike kontestimore, me géllim té vértetimit té ploté té gjendjes
faktike sipas propozimit té palés paditése ka vlerésuar dhe administruar kéto prova: Kontratén e
punés e lidhur mes té paditurés-punédhénésit AAAPARr dhe paditésit G.M. nr.... té datés
02.10.2018, Vértetimin e punésimit nr.... té datés 12.03.2021, Kalendari pér vitet shkollore
2018/2019, 2019/2020 dhe 2020/2021, kopjen e letérnjoftimit t€ paditésit, Vértetimin mbi
marrédhénien e punés dhe ditéve prezent né puné nr. prot.... té datés 08.11.2022, Vértetimin e
kompanisé s¢ udhétimit N.T.T. “Binaki” nr. ... dhe kuponét fiskal/biletat e udhétimit.

Ndérmjet paléve nuk éshté kontestues fakti se paditési 8shté né marrédhénie pune tek e
paditura dhe até mé€simdhénés né¢ Qendrén e Kompetencés “Kujtim Krasniqi” né Malishevé,
shkollé kjo e cilat bie né kompetencé té té paditurés dhe kjo éshté vértetuar me kontratén e punés
nr... té datés 02.10.2018 dhe vértetimin e punésimit nr.... té datés 12.03.2021.

Po ashtu nga vértetimi tjetér nr. prot.... i datés 08.11.2022 i léshuar nga Drejtoria e
shkollés, vértetohet fakti se paditési éshté né marrédhénie pune tek e paditura nga data
01.09.2014, dhe pér periudhén 01.01.2019 dhe vitet shkollore 2019/2020, 2020/2021 dhe
2021/2022 ka gené prezent né puné gjithsejté 616 dité.

Nga kopja e letérnjoftimit t& paditésit me nr. personal ... vértetohet fakti se paditési
vendbanimin e ka né fshatin LI., kurse nga vértetimi mbi udhétimin dhe biletat/kuponét fiskal,
vértetohet fakti se paditési ka udhétuar nga vendbanimi i tij (L.) pér né vendin e punés-Qendrén
e Kompetencés “Kujtim Krasniqi” né Malishevé dhe ka shpenzuar 2 euro bileté ditore.

Kontestuese ka gené nése paditésit i takon e drejta e kompensimit té mjeteve né emér té
shujtave dhe udhétimit pér ditét sa ka punuar né Qendrén e Kompetencés “Kujtim Krasniqi né

Malishevé.

Baza ligjore dhe vlerésimi pérfundimtar i gjykatés

Gjykata pas shqyrtimit té padisé dhe provave gé gjenden né shkresat e 1éndés, né kuptim
té nenit 8 lidhur me nenin 150 té LPK-sg, gjeti se jané plotésuar kushtet pér dhénien e aktgjykimit
pér shkak té mos bindjes dhe erdhi né pérfundim se kérkesépadia e paditésit duhet aprovuar si e
bazuar.

Kontratén e punés dhe vértetimet e lartcekura, gjykata i ka pranuar si prova materiale
vendimtare, né kuptim té nenit 329 par.1, té LPK-sé né té cilin paragraf pércaktohet se: “Shkresa
té cilén e ka hartuar né formén e caktuar organi shtetéror brenda kufijve té kompetencés sé vet,
si dhe shkresa té cilén né formé té tillé e ka hartuar ndérmarrja apo organizata tjetér né
ushtrimin e autorizimeve publike gé i jané besuar me ligj (dokumenti publik), provon saktésiné
e asaj gé konfirmohet apo caktohet né té”, ngase té njéjtat jané dokumente té 1éshuara nga vet e
paditura brenda fushéveprimit té saj, andaj vértetimeve dhe kontratés sé punés me té cilat éshté

konstatuar se paditési éshté né marrédhénie pune prané té paditurés, gjykata ua fali besimin e
ploté.

Si¢c u tha mé lart, gjykata pas analizimit té shkresave té léndés dhe administrimit té
provave, ka gjetur se né rastin konkret plotésohen té gjitha kushtet ligjore pér nxjerrjen e
aktgjykimit pér shkak té pa dégjueshmérisé nga neni 150 paragrafi 1 pika a), b) dhe c) té LPK-
sé ku pércaktohet se:

“NEé qofté se i padituri, brenda afatit té pércaktuar me kété ligj, nuk e paraget né gjykaté
pérgjigjen né padi, gjykata jep aktgjykim me té cilin e aprovon kérkesépadiné (aktgjykimi pér
shkak té mosbindjes) po gé se jané plotésuar kéto kushte”:

a) “Po gé se té paditurit i éshté dorézuar rregullisht padia dhe thirrja pér dhénien e
pérgjegjés né padi”,

b) “Po qé se themelésia e kérkesépadisé del nga faktet e treguara né padi” dhe

¢) “Po gé se faktet mbi té cilat mbéshtetet kérkesépadia nuk jané né kundérshtim me
provat gé i ka propozuar vet paditési apo me faktet e ditura botérisht”

Sipas nenit 8 par.1 te Ligjit mbi Marrédhéniet Detyrimeve: “Pjesémarrésit né raportet e
detyrimeve jané té detyruar qé ti pérmbushin detyrimet e tyre dhe jané pérgjegjés pér
pérmbushjen e tyre” ndérsa né dispozitat e nenit 245 par.1l t¢ LMD-sé éshté paraparé se:
“Kreditori né marréveshjet detyrimeve éshté i autorizuar qé nga debitori té kérkoj pérmbushjen
e detyrimit e debitori éshté i detyruar ta pérmbush me ndérgjegje kété né térési ashtu si éshté e
paraparé”.

Bazuar né Ligjin e Punés Nr.03/L-212, né dispozitat e nenit 90 par.5 lidhur me
Marréveshjen Kolektive pércaktohet se: “Marréveshja Kolektive vlen pér ata punédhénés dhe
punémarrés té cilét marrin pérsipér detyrimet e pércaktuara me Marréveshjen e tillé Kolektive”,
lidhur me dispozitat e Kontratés Kolektive té Arsimit né Kosové té datés 18.04.2017 dhe
22.01.2021, ku me nenin 3 paragrafin 2 pércaktohet se: “l (e) punésuar do té thoté punétor ose
punétore, i/e cili/cila ka lidhur marrédhénie pune né pajtim me dispozitat ligjore né fuqi,
Kontratés Kolektive né nivel té vendit dhe késaj kontrate”, meqenése né rastin konkret éshté
vértetuar se paditésja ka gené né marrédhénie pune tek e paditura, lidhur me kérkesén pér
kompensimin e shujtave, u vendos qgé té njéjtén ta aprovoj térésisht.

Bazuar né faktet e ¢éshtjes, gjykata ka gjetur se né rastin né fjalé zbatohen dispozitat e
Ligjit Nr.03/L-212 té Punés dhe Kontratés Kolektive té Arsimit né Kosové nr. 2056 té datés
18.04.2017 e cila ka gené né fugi deri me datén 21.01.2021, dhe Kontratés Kolektive té Arsimit
né Kosové nr.105 té datés 22.01.2021 e cila ka gené né fuqi deri me datén 21.11.2022 kur edhe
éshté anuluar nga MASHT, ku me nenin neni 35 par.7 pércaktohet se: “Té punésuarve, u
sigurohet kompensimi pér ushgim, gjaté punés pér ditét e pranisé né puné, vlera e kompensimit
té shpenzimit t& ushgimit né puné, pér njé dité puné, éshté 2 (dy) euro pér té punésuarit qé kané
marrédhénien e punés primare né institucionet arsimore, punédhénési i cili e ka té rregulluar
ushgimin e té punésuarve, pérmes restorantit a kuzhinés, ose njé formé tjetér nuk ka obligim
kompensimin pér ushqim”, ndérsa lidhur me kompensimin né emér té shpenzimeve té udhétimit
sipas nenit 35.5 pércaktohet se: “Punonjésit arsimor gé udhétojné né vendbanimin e komunés
pérkatése ku punojné i paguhen shpenzimet e rrugés 70% té biletave té trafikut rrugor”’.

Andaj kjo gjykaté vleréson se paditésit i takon e drejta e kompensimit pér shujté ditore
dhe pér shpenzime té udhétimit né shumén e pérgjithshme prej 2,094.40 euro dhe dhe até né
emér té shujtés ditore pér gjithsej 616 dité pune, i takon shuma prej 1,232.00 euro sipas formulés
616 dité pune X 2 euro = 1,232.00 euro dhe né emér té shpenzimeve té udhétimit, pér 616 dité
pune i takon shuma prej 862.40 euro, té pérllogaritur né 70% té biletés (70% té biletés 2 euro pér
1 dité vajtje-ardhje = 1.40 euro) sipas formulés 616 dité pune X 1.40 euro = 862.40 euro.

Sipas Mendimit Juridik pér Shpérblimin Jubilar té Gjykatés Supreme té Republikés sé
Kosovés nr.40/2023 té daté 27.02.2023, né Pikén e IV té kétij mendimi juridik parashikohet se
Kontrata Kolektive e Arsimit né Kosovés e datés 18.04.2017 aplikohet pér periudhén prej
18.04.2017 deri mé 21.01.2021, ndérsa Kontrata Kolektive e Arsimit e lidhur me daté 22.01.2021
aplikohet né periudhén kohore nga data 22.01.2021 deri me daté 21.11.2022 kur edhe &shté
shképutur nga MASHT.

Né rastin konkret e paditura éshté punédhénése e paditésit dhe detyrohet pér
pérmbushjen e detyrimeve gé dalin nga kjo kontraté né raport me té punésuarin e saj dhe duke u
nisur nga fakti se e paditura nuk e ka pérmbushur obligimin e saj qé del nga kontrata kolektive e
Arsimit, pérkatésisht me nenin 35 par.5 dhe 35 par. 7, gjykata erdhi né pérfundim se kérkesépadia
e paditésit éshté e themelté.

Sa i pérket lartésisé sé shumés, gjykata u bazua né vértetimin mbi udhétimin dhe
biletat/kuponét fiskal ku vértetohet fakti se paditési ka udhétuar nga vendbanimi i tij (LI.) pér né
vendin e punés-Qendrén ¢ Kompetencés “Kujtim Krasniqi” né Malishevé dhe ka shpenzuar 2
euro bileté ditore dhe gjithashtu u bazua edhe né vértetimin nr. prot.... té datés 08.11.2022, me
ané té té cilit vértetohet se paditési pér periudhén nga data 01.01.2019 dhe vitet shkollore
2019/2020, 2020/2021 dhe 2021/2022 ka gené prezent né puné gjithsejté 616 dité, dhe bazuar né
kété vendosi si né pikén -1- té dispozitivit té kétij aktgjykimi, me arsyetimin se pér kété periudhé,
paditésit i takojné shpenzimet pér shujté ditore dhe udhétim né shumén e pérgjithshme prej
2,094.40 euro, dhe né rastin konkret, gjykata gjeti se e paditura ka pasur pér detyrim gé paditésit
t’1a paguaj shpenzimet pér shujté ditore pér ditét sa ka qené prezent n€ puné.

Lidhur me vendimin mbi shpenzimet e procedurés kontestimore si né pikén -lI- té
dispozitivit, gjykata éshté bazuar né dispozitat e nenit 449 dhe nenit 453 par.1 dhe 2 té LPK-sé
ku parashihet se: “Me rastin e vendosjes se cilat shpenzime do t’i shpérblehen palés, gjyvkata do
té marré parasysh vetém ato shpenzime qé kané gené té nevojshme pér ndjekjen e ¢éshtjes né
gjyg. Se cilat shpenzime kané gené té nevojshme, si dhe mbi shumén e shpenzimeve, vendos
givkata duke ¢muar me kujdes té gjitha rrethanat”, si dhe né bazé té rregullores pér tarifat e
avokatéve, ashtu gé vendosi gé paditésit t’ia njoh shpenzimet ¢ procedurés duke e detyruar té
paditurén qé paditésit t’ia paguaj shumén e pérgjithshme prej 125.00 euro dhe até: né emér té
parashtrimit t€ padis€ t’ia paguajé shumén prej 104.00 euro (sipas numrit tarifor 6 t€ rregullores
pér tarifat e avokatéve né kontestet me vleré mbi kontestin e vlerés sé vogél e deri ne 10.000 €)
dhe shumén prej 21.00 euro né emér té taksés gjygésore.

Duke u bazuar né té dhénat e lartcekura, gjykata ka vendosur si né dispozitiv té kétij
aktgjykimi.

Gjykata Themelore Gjakové-Dega e Gjykatés né Malishevé
Departamenti i Pérgjithshém/Divizioni Civil
C.nr.170/21, daté 31.05.2024
Gjyqtari
Petrit Curri

KESHILLE JURIDIKE: Kundér kétij aktgjykimi pala e pakénaqur ka té drejté ankese né afat
prej 7 ditésh, pas pranimit té té njéjtit, pérmes késaj gjykate pér Gjykatén e Apelit né Prishtiné.
Ankesa duhet té paragitet né kopje té mjaftueshme pér palét dhe gjykatén.

